
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	 18 փետրվար 2026

	
	01/9-2/3718-2026

	Ի պատասխան Ձեր 09.02.2026թ. N 01/2145-2026 գրության՝ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2026թ. պետական բյուջեով հաստատված 1022 ծրագրի 12010. Անասնաբուծության ճյուղում իրականացվող ներդրումային ծրագրերին աջակցություն և 1165 ծրագրի 12006. Հայաստանի Հանրապետության տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցություն միջոցառումներից վերաբաշխում կատարելու միջոցով (9 ամսվա հավասարակշռվածությունն իրականացնելով ժամանակավորապես ազատ միջոցների հաշվին) 180.2 մլն դրամ հատկացնել 1116 ծրագրի 11001. Գյուղատնտեսական կենդանիների պատվաստում միջոցառմանը` դաբաղ հիվանդության SAT-1 տիպի դեմ նոր բազմավալենտ պատվաստանյութի համապատասխան քանակ ձեռք բերելու նպատակով, հայտնում ենք հետևյալը.
1. Նախագծով առաջարկվում է վերաբաշխվող 180.2 մլն դրամ գումարի շրջանակներում վերաբաշխել 1165 ծրագրի 12006. Հայաստանի Հանրապետության տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցություն միջոցառման գծով 2026թ. պետական բյուջեով հաստատված գումարն ամբողջությամբ (100.0 մլն դրամ): Ընդ որում հիմնավորմամբ ներկայացվել է, որ նշված միջոցառման իրագործումը 2026թ. համարվում է ոչ իրագործելի, քանի որ միջոցառման շահառու հանդիսացող երկու ընկերությունների ներդրումային պայմանագրերի շրջանակներում իրականացվող քայլերը լինելու են փուլային և ներդրումային ծրագրերի իրականացման ավարտ է նախատեսվում 2028թ.։ Նկատի ունենալով, որ նշված իրողությունն ամրագրված է ընկերությունների ներդրումային պայմանագրերում, բացահայտման կարիք ունեն միջոցառման համար 2026թ. պետական բյուջեում ընդհանրապես գումար նախատեսելու հանգամանքները: 
2. ՀՀ Կառավարության 25.12.2025թ. «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման համաձայն (1-ին կետի 4-րդ ենթակետ) գլխավոր կարգադրիչները պետական բյուջեի կատարման ընթացքում կարող են ՀՀ 2026թ. պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող հատկացումների ընդհանուր գումարի 2.0 տոկոսը, իսկ ՀՀ Կառավարության 04.12.2025թ. «Հայաստանի Հանրապետության պետական բյուջեում վերաբաշխումների և Հայաստանի Հանրապետության կառավարության պահուստային ֆոնդից հատկացումների իրականացման կարգը հաստատելու մասին» N 1761-Ն որոշման համաձայն (41-րդ կետ) Գլխավոր կարգադրիչը վերաբաշխումներն իրականացնում է բացառապես նշված սահմանաչափի շրջանակում, իսկ բյուջետային տարվա ընթացքում վերաբաշխման սահմանաչափը գերազանցելու հիմնավոր կարիք առաջանալու դեպքում՝ ներկայացնում է սահմանաչափը բարձրացնելու մասին Կառավարության որոշման նախագիծ, որի հաստատումից հետո իրավասու է շրջանառելու վերաբաշխման մասին Կառավարության որոշման նոր նախագիծ:
Այս կապակցությամբ, հայտնում ենք, որ չնայած Նախագծով և 13.02.2026թ. ՀՀ մշտապես գործող ֆինանսատնտեսական նախարարական կոմիտեի նիստում դրական դիրքորոշում ստացած 2024-2025թթ. ՀՀ Արագածոտնի, Արարատի, Արմավիրի, Գեղարքունիքի, Լոռու, Շիրակի, Տավուշի և Սյունիքի մարզերում տեղացած կարկուտի հետևանքով հողօգտագործողներին պատճառված վնասների մասնակի փոխհատուցում տրամադրելու նպատակով գումար հատկացնելու մասին որոշման նախագծով (հարց N 13) վերաբաշխվող ֆինանսական միջոցների հանրագումարը չի գերազանցում ՀՀ 2026թ. պետական բյուջեով Էկոնոմիկայի նախարարության կողմից իրականացվող ծրագրերի մասով հաստատված հատկացումների ընդհանուր գումարի 2.0 տոկոսը, սակայն նշված նախագծերի ընդունմամբ, գերատեսչության կողմից վերաբաշխվող գումարն արդեն իսկ կկազմի նշված 2.0 տոկոս սահմանաչափի 79.4 տոկոսը:
	

















Ընդունվել է։
Տրվում է պարզաբանում

1․ Ընկերության կողմից 2025 թվականի տարեվերջին ներկայացված «Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը հաստատելու մասին» N 1867-Ն որոշմամբ պահանջվող հաշվետվության ուսումնասիրության արդյունքում պարզ է դարձել, որ Ընկերությունը չի նախատեսում դիմել 2026 թվականին նախատեսված աջակցության համար, հետևապես ներկայացվել է զեկուցագիր ծրագրով նախատեսված աջակցության գումարը վերաբաշխելու վերաբերյալ։



2․ Ընդունվել է ի գիտություն: 

Ներկայումս պատրաստվում է ՀՀ կառավարության որոշման նախագիծ, որի համաձայն՝ նախատեսվում է փոփոխել 2 տոկոս վերաբաշխման սահմանաչափը:

	ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
	24 ՓԵՏՐՎԱՐ 2026 թ․

	
	/01/3/2476-2026

	Հայտնում եմ Ձեզ, որ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագիծի վերաբերյալ Սննդամթերքի անվտանգության տեսչական մարմինը առաջարկություն, դիտողություն չունի։

	Ընդունվել է։



